
 
 
 

總總題題：：學學為為人人師師  行行為為世世範範   

別別題題：：善善財財童童子子參參學學報報告告((88))  

 ◎文殊師利菩薩十信章 －1、比丘會 

 
  一、經文    (卷一 130 頁)  
 

爾時文殊師利童子從善住樓閣出。與無量同行大菩薩眾，及諸金剛神、

身眾神、足行神、主地神、主水神、主火神、主風神、主方神、主夜神、

主晝神、主空神、主海神、主山神、主河神、主城神、諸大龍王、諸夜

叉王、乾闥婆王、鳩槃茶王、迦樓羅王、阿修羅王、摩　羅伽王、諸大

天王、諸大梵王。及諸世主，前後圍繞。從自住處，來詣佛所。供養畢

已，頂禮辭退，往於南方。 

1.疏云，悲智相依，即是閣義。悲住生死，不住涅槃。智住涅槃，

不住生死。由俱不住，方能俱住，故名善住。從此利生，故稱為

出。 

2.與無量同行以下，明其伴從。表般若導萬行故。初一同生，餘皆

異生。並約通稱表法為名。 

3.無住方能化生，自利方能利他。前依佛果法界所流，此依自證因

門大用。 

 
  二、科意    向下經文通有三會：  

 
  1.比丘會，表迴小乘可入大故。 

 2.諸乘人會，通收諸權，皆入實故。  
 表信未久，尚不定故。 

3.善財會，純一乘機，一生辦故。  ── 善財信終，可證入故。

  三、比丘會    (卷一 131 頁) 

 

1.經文： 
時舍利弗即與眷屬六千比丘，往詣佛所。頂禮具白世尊，世尊聽許。往

文殊師利童子所。如是等六千人，曾於過去供養諸佛，深種善根。於甚

深法，悉能悟解。於佛教法，能正修行。常樂勤求諸佛功德。皆是文殊

師利之所教化。 

2.疏云，言六者，前之六信，可不退故。本自六根，性清淨故。 

3.千表無盡，該果海故。 

4.經文有十勝：(1)身相勝，身儀攝益，令其根熟，起樂欲心。 (2)常
光勝 (3)放光勝 (4)眾會勝 (5)行路勝，常依八正，為八步平坦。住

正道者，則不分邪正。 (6)住處勝，舉足下足，無非道場，隨心

迴轉，萬德莊嚴。 (7)福德嚴，常觀空有一異等邊，心地之下有

如來藏。恆沙性德為寶，無心忘照，任運寂知，則能顯現。 (8)林
樹勝，樹之萬行，則如來藏從其行流，嚴法身故。 (9)自在勝，

於我無我得不二解，自在主中為最尊故。 (10)上攝勝，約事，心

常上攝諸佛法故。約表，諸佛顯揚，皆依般若，究竟至於一切智

故。 

5.遙聞勝德，已獲法門，親承法音，必成大利。 

6.如象王者，身首俱轉，無輕躁故。表全向機，無遺隱故。 

7.文殊開示諸比丘言有十句：(1)見諸如來以廣大心親近供養，心無

疲厭。 (2)積集成就一切善根究竟不退，心無疲厭。 (3)勤求一切

正法，心無疲厭。 (4)勤行一切菩薩殊勝諸波羅蜜，心無疲厭。 (5)
普　修習一切菩薩甚深三昧，心無疲厭。 (6)次第趣入三世流轉，

一切諸法，心無疲厭。 (7)莊嚴十方一切剎海悉令清淨，心無疲

厭。 (8)教化調伏一切眾生皆令成熟，心無疲厭。 (9)於一切剎行

菩薩行經一切劫，心無疲厭。 (10)為欲成熟一切眾生故，修一切

剎極微塵數波羅蜜門，成就圓滿如來十力。如是次第為一切眾生

成就如來一切智力，心無疲厭。 

8.善男子善女人，成就深信，發此十種無疲厭心，則能長養一切善

根，修行一切菩薩諸行，摧伏眾魔及諸外道，滅除一切煩惱習氣，

入菩薩地，近如來地。 

9.時諸比丘聞此法已，即時同證廣大三昧，名見一切佛境界無礙

眼。得此三昧，悉見十方一切諸佛如來。及其所有道場眾會，聞

彼佛諸音聲海，演說種種名句文詞，訓釋性相祕密，悉能解了。 

10.得此三昧力故，即時獲得十千真實菩提之心，成就十千甚深三

昧，具足十千諸波羅蜜，圓滿十千智慧光明，發起十千自在神力。

身心柔軟微妙，增長信樂，住菩提心，堅固不動。 

11.文殊菩薩具足安住真實吉祥微妙功德，普賢勝行。勸諸比丘安住

普賢勝行，入於甚深廣大願海，得心清淨，身清淨，得身輕利，

廣大不退神通，普於十方一切世界諸如來所，悉現其身，具足成

就一切佛法。 

淨空法師專集網站(簡)製作 

